
Hafnarfirði 26. janúar 2021. 

 

Fræðsluráð Hafnarfjarðar. 

 

MINNISBLAÐ 

2005485 - Ungmennaráð, tillögur 2020 - 8. Minna heimanám í grunnskólum 

Tillaga frá ungmennaráði Hafnarfjarðar um að minnka heimanám í grunnskólum er eftirfarandi: 

 
8.liður úr fundargerð bæjarstjórnar frá 27.maí sl. 

Minna heimanám í grunnskólum 

Ungmennaráð leggur til að dregið verði úr heimanámi í grunnskólum Hafnarfjarðar. 

 

Samþykkt samhljóða að vísa málinu til fræðsluráðs. 

 

Fræðsluráð tók erindið fyrir á 443. fundi sínum þann 3. júní 2020 og bókaði eftirfarandi um málið. 

 
Fræðsluráð felur sviðsstjóra mennta- og lýðheilsusviðs að vinna að tillögum í samstarfi við ungmennaráð 

Hafnarfjarðar. 

 

Erindið hefur tekið langan tíma í vinnslu og sumarfrí og vinna sem tengist kórónaveirufaraldrinum dregið að svör 

hafi komið við þessu erindi.  

 

Umsögn 

Heimanám hefur verið hluti af grunnskólastarfi um langa hríð. Það verkefni hefur í meginatriðum verið sett í 

hendur einstakra kennara, eða kennara saman sem kenna sama námsefni í skóla jafngömlum nemendum, að 

skipuleggja heimanám út frá eigin kennslu, þróska barna og viðfangsefnum sem fengist er við í kennslunni hverju 

sinni. Þá hafa skólar í auknum mæli tekið upp á að opinbera stefnu sína um heimanám, sjá t.d. Öldutúnsskóla. Á 

sama tíma, þ.e. á síðari hluta 20. aldar og í upphafi þeirrar 21., hefur átt sér stað aukin umræða um gildi 

heimanáms. Þar eru nokkrar ástæður nefndar um það að leggja beri niður, eða minnka alla vega, heimanám í 

grunnskólum. Þessi rök eru þar nefnd: (1) Skóladagur nemenda hefur lengst frá því sem áður var (á Íslandi: 

einsetinn skóli um aldamótin 2000) og nemandi sé „fullan vinnudag“ í skóla og heimanámi sé því ofaukið. (2) 

Heimili eru misvel í stakk búin að veita heimanámsaðstoð, sem oft virðist þurfa, svo heimanám stuðlar almennt 

að aukinni mismunun í námi milli nemenda út frá fjölskyldustöðu. (3) Börn þurfi að gera meira en að læra í frítíma 

sínum eftir skóla svo þau þurfa að sinna öðrum hugðarefnum, t.d. frjálsum leik, íþrótta- og tómstundastarfi 

og/eða listnámi eins og tónlistarnámi svo heimanám er þar truflandi. (4) Heimanám veldur á tíðum aukinni 

spennu í heimilislífi og dregur úr jákvæðum tengslum foreldra og barna ef heimanám er krefjandi verkefni fyrir 

barn. 

 

https://www.oldutunsskoli.is/nam-og-kennsla/heimanam/

Á sama tíma hefur skólaumhverfið lagt áherslu á mikilvægi náms. Helstu rökin eru þessi: (1) Foreldrar verða betur 

upplýstir um nám barna sinna og fá að taka virkan þátt í því með heimanáminu. (2) Nám er mikið verkefni og 

krefst mikillar vinnu og þjálfunar svo heimanám er liður í því verkefni að nemandi nái meiri árangri í náminu (Í því 

samhengi hefur t.d. verið bent á mikilvægi heimalestrar barna með foreldra sínum meðan þau eru að ná tökum 

á lestrarhæfninni). Fleiri rök má sjálfsagt týna til en þetta er látið duga.1 

 

Undirritaður hitti ungmennaráðið haustið 2020, ásamt fleiri aðilum, þar sem umræða var tekin um heimanámi‘. 

Eins og kom fram í tillögu þess var ekki verið að óska þess að heimanám væri fellt niður, aðeins að það væri 

minnkað. Þannig upplifðu fulltrúar í ungmennaráðinu að sumt af því heimanámi sem þau ættu að sinna væri 

„óþarfi“ og sömuleiðis að það væri mismikið álag í heimavinnu, þ.e. að ekki væri næg samvinna milli kennara um 

að dreifa álagi vegna heimanáms. 

 

Niðurstaða 

Það er almennt sjónarmið undirritaðs að það sé ekki ákvörðun hans, eða skrifstofunnar, að leggja til breytingar á 

heimanámi í grunnskólum Hafnarfjarðar, hvort sem er að leggja það niður eða minnka það. Almennt verði að 

telja að það sé hluti af fagverkefnum kennara að ákveða með tilhögun kennslu sinnar og þar með heimanámi. 

Það útilokar samt ekki að einstaka skólar geta gert sér áherslur eða stefnu um framkvæmd heimanáms. 

Aðalnámskrá grunnskóla setur kennurum á hverjum tíma verkefni í kennslu, þ.e. áherslur í námsgreinum og 

skipulag kennslu, þar sem eftirfarandi er sagt um heimanám, og það eina, í nýjustu aðalnámskránni: 

 

Foreldrar skulu eiga kost á að taka þátt í námi barnsins, svo og í skólastarfinu almennt. Það er skylda foreldra að veita 
grunnskóla upplýsingar um barnið sem kunna að skipta málii fyrir skólastarfið og velferð þess. Foreldrar bera ábyrgð 
á því að börn þeirra sinni því heimanámi sem skólinn og foreldrar hvers einstaks barns hafa orðið ásátt um og að 
frístundastarf og annað starf utan skóla komi ekki niður á námi barnanna. (Aðalnámskrá grunnskóla, 2013, 70-71.) 

 

Þá er heldur ekki hægt að útiloka að sveitarfélög, sem rekstraraðilar grunnskóla samkvæmt íslenskum lögum, 

geti lagt sínar áherslur í menntastefnu sveitarfélags sem miða að móta heimanám líkt og aðra þætti skólastarfs. 

 

Þær tillögur sem undirritaður hefur gagnvart tillögu ungmennaráðs eru: 

1. Almennt séð sé ekki verið að taka fram fyrir hendur einstakra skóla og kennara með miðlægum 

ákvörðunum um heimanám, t.d. minnkun þess. 

2. Að í hverjum skóla fari reglulega fram, og er líklega stöðugt í gangi, fagumræða um mikilvægi og gildi 

heimanáms þar sem áherslur eru mótaðar um þá framkvæmd í hverjum skóla til mismunandi hópa. 

3. Að samræða eigi sér stað um nám nemenda, almennt séð og þá einnig um heimanám, í skólaráði skóla. 

4. Að í einstaka deildum grunnskóla, þ.e. yngsta stigi, miðstigi og elsta stigi/unglingadeild, fari reglulega 

fram samræða um samhæfingu og virkni heimanáms svo heimanám skili sem mestum árangri, þ.e það 

leiði augljóslega til aukins árangurs (sem ég efast ekki um að eigi við um heimalestur yngri nemenda). 

5. Að nemendur hafi vettvang til að ræða námið innan skóla, m.a. um heimanám, formlega (t.d. skólaþing) 

og óformlega (t.d. við deildarstjóra stigs) eða eftir öðrum leiðum. Markmiðið er ekki heimanám í sjálfu 

sér heldur aukinn árangur í námi og skólaþróun í þágu nemenda. 

 

Virðingarfyllst,    

Vigfús Hallgrímsson, þróunarfulltrúi grunnskóla. 

 
1 Sjá t.d. vefslóð á ritgerð um gildi heimanáms: https://skemman.is/bitstream/1946/9587/1/Lokaritgerd%20Heimanam-
Hver%20er%20tilgangurinn%20med%20heimanami%20i%20dag.pdf.  

https://skemman.is/bitstream/1946/9587/1/Lokaritgerd%20Heimanam-Hver%20er%20tilgangurinn%20med%20heimanami%20i%20dag.pdf
https://skemman.is/bitstream/1946/9587/1/Lokaritgerd%20Heimanam-Hver%20er%20tilgangurinn%20med%20heimanami%20i%20dag.pdf

